
Shri Kalika Hridayam

ಶ್ರೀಕಾಲಿಕಾಹೃದಯಂ

ಕಾಲೀರಹಸ್ಯೇ ಮಹಾಕೌತೂಹಲ ದಕ್ಷಿಣಾಕಾಲೀ ಹೃದಯ ಸ್ತೋತ್ರಂ
.. ಶ್ರೀಗಣೇಶಾಯ ನಮಃ ..
.. ಶ್ರೀಉಮಾಮಹೇಶ್ವರಾಭ್ಯಾಂ ನಮಃ ..
ಅಥ ಶ್ರೀಕಾಲೀಹೃದಯಪ್ರಾರಂಭಃ .
ಶ್ರೀಮಹಾಕಾಲ ಉವಾಚ .

ಮಹಾಕೌತೂಹಲಸ್ತೋತ್ರಂ ಹೃದಯಾಖ್ಯಂ ಮಹೋತ್ತಮಂ .

ಶೃಣು ಪ್ರಿಯೇ ಮಹಾಗೋಪ್ಯಂ ದಕ್ಷಿಣಾಯಾಃ ಸುಗೋಪಿತಂ .. 1..

ಅವಾಚ್ಯಮಪಿ ವಕ್ಷ್ಯಾಮಿ ತವ ಪ್ರೀತ್ಯಾ ಪ್ರಕಾಶಿತಂ .

ಅನ್ಯೇಭ್ಯಃ ಕುರು ಗೋಪ್ಯಂ ಚ ಸತ್ಯಂ ಸತ್ಯಂ ಚ ಶೈಲಜೇ .. 2..

ಶ್ರೀದೇವ್ಯುವಾಚ .

ಕಸ್ಮಿನ್ಯುಗೇ ಸಮುತ್ಪನ್ನಂ ಕೇನ ಸ್ತೋತ್ರಂ ಕೃತಂ ಪುರಾ .

ತತ್ಸರ್ವಂ ಕಥ್ಯತಾಂ ಶಂಭೋ ದಯಾನಿಧೇ ಮಹೇಶ್ವರ .. 3..

ಶ್ರೀಮಹಾಕಾಲ ಉವಾಚ .

ಪುರಾ ಪ್ರಜಾಪತೇಃ ಶೀರ್ಷಚ್ಛೇದನಂ ಕೃತವಾನಹಂ .

ಬ್ರಹ್ಮಹತ್ಯಾಕೃತೈಃ ಪಾಪೈರ್ಭೈರವತ್ವಂ ಮಮಾಗತಂ .. 4..

ಬ್ರಹ್ಮಹತ್ಯಾವಿನಾಶಾಯ ಕೃತಂ ಸ್ತೋತ್ರಂ ಮಯಾ ಪ್ರಿಯೇ .

ಕೃತ್ಯಾವಿನಾಶಕಂ ಸ್ತೋತ್ರಂ ಬ್ರಹ್ಮಹತ್ಯಾಪಹಾರಕಂ .. 5..

ಓಂ ಅಸ್ಯ ಶ್ರೀದಕ್ಷಿಣಕಾಲ್ಯಾ ಹೃದಯಸ್ತೋತ್ರಮಂತ್ರಸ್ಯ ಶ್ರೀಮಹಾಕಾಲ ಋಷಿಃ .
ಉಷ್ಣಿಕ್ಛಂದಃ . ಶ್ರೀದಕ್ಷಿಣಕಾಲಿಕಾ ದೇವತಾ .

ಕ್ರೀಂ ಬೀಜಂ .ಹ್ರೀಂ ಶಕ್ತಿಃ .ನಮಃ ಕೀಲಕಂ .

ಸರ್ವತ್ರ ಸರ್ವದಾ ಜಪೇ ವಿನಿಯೋಗಃ ..
ಅಥ ಹೃದಯಾದಿನ್ಯಾಸಃ .
ಓಂ ಕ್ರಾಂ ಹೃದಯಾಯ ನಮಃ .
ಓಂ ಕ್ರೀಂ ಶಿರಸೇ ಸ್ವಾಹಾ .

ಓಂ ಕ್ರೂಂ ಶಿಖಾಯೈ ವಷಟ್ .

ಓಂ ಕ್ರೈಂ ಕವಚಾಯ ಹುಂ .

ಶ್ರೀಕಾಲಿಕಾಹೃದಯಂ

ಓಂ ಕ್ರೌಂ ನೇತ್ರತ್ರಯಾಯ ವೌಷಟ್ .

ಓಂ ಕ್ರಃ ಅಸ್ತ್ರಾಯ ಫಟ್ ..

ಇತಿ ಹೃದಯಾದಿನ್ಯಾಸಃ ..
ಅಥ ಧ್ಯಾನಂ .

ಓಂ ಧ್ಯಾಯೇತ್ಕಾಲೀಂ ಮಹಾಮಾಯಾಂ ತ್ರಿನೇತ್ರಾಂ ಬಹುರೂಪಿಣೀಂ .

ಚತುರ್ಭುಜಾಂ ಲಲಜಿಹ್ವಾಂ ಪೂರ್ಣಚಂದ್ರನಿಭಾನನಾಂ .. 1..

ನೀಲೋತ್ಪಲದಲಪ್ರಖ್ಯಾಂ ಶತ್ರುಸಂಘವಿದಾರಿಣೀಂ .

ನರಮುಂಡಂ ತಥಾ ಖಡ್ಗಂ ಕಮಲಂ ವರದಂ ತಥಾ .. 2..

ಬಿಭ್ರಾಣಾಂ ರಕ್ತವದನಾಂ ದಂಷ್ಟ್ರಾಲೀಂ ಘೋರರೂಪಿಣೀಂ .

ಅಟ್ಟಾಟ್ಟಹಾಸನಿರತಾಂ ಸರ್ವದಾ ಚ ದಿಗಂಬರಾಂ .. 3..

ಶವಾಸನಸ್ಥಿತಾಂ ದೇವೀಂ ಮುಂಡಮಾಲಾವಿಭೂಷಿತಾಂ .

ಇತಿ ಧ್ಯಾತ್ವಾ ಮಹಾದೇವೀಂ ತತಸ್ತು ಹೃದಯಂ ಪಠೇತ್ .. 4..

ಓಂ ಕಾಲಿಕಾ ಘೋರರೂಪಾಢಯಾ ಸರ್ವಕಾಮಫಲಪ್ರದಾ .

ಸರ್ವದೇವಸ್ತುತಾ ದೇವೀ ಶತ್ರುನಾಶಂ ಕರೋತು ಮೇ .. 5..

ಹ್ರೀಂಹ್ರೀಂಸ್ವರೂಪಿಣೀ ಶ್ರೇಷ್ಠಾ ತ್ರಿಷು ಲೋಕೇಷು ದುರ್ಲಭಾ .

ತವ ಸ್ನೇಹಾನ್ಮಯಾ ಖ್ಯಾತಂ ನ ದೇಯಂಯಸ್ಯ ಕಸ್ಯಚಿತ್ .. 6..

ಅಥ ಧ್ಯಾನಂ ಪ್ರವಕ್ಷ್ಯಾಮಿ ನಿಶಾಮಯ ಪರಾತ್ಮಿಕೇ .

ಯಸ್ಯ ವಿಜ್ಞಾನಮಾತ್ರೇಣ ಜೀವನ್ಮುಕ್ತೋ ಭವಿಷ್ಯತಿ .. 7..

ನಾಗಯಜ್ಞೋಪವೀತಾಂಚ ಚಂದ್ರಾರ್ದ್ಧಕೃತಶೇಖರಾಂ .

ಜಟಾಜೂಟಾಂಚ ಸಂಚಿಂತ್ಯ ಮಹಾಕಾಲಸಮೀಪಗಾಂ .. 8..

ಏವಂ ನ್ಯಾಸಾದಯಃ ಸರ್ವೇ ಯೇ ಪ್ರಕುರ್ವಂತಿ ಮಾನವಾಃ .
ಪ್ರಾಪ್ನುವಂತಿ ಚ ತೇಮೋಕ್ಷಂ ಸತ್ಯಂ ಸತ್ಯಂ ವರಾನನೇ .. 9..

ಯಂತ್ರಂ ಶೃಣು ಪರಂ ದೇವ್ಯಾಃ ಸರ್ವಾರ್ಥಸಿದ್ಧಿದಾಯಕಂ .

ಗೋಪ್ಯಂ ಗೋಪ್ಯತರಂ ಗೋಪ್ಯಂ ಗೋಪ್ಯಂ ಗೋಪ್ಯತರಂ ಮಹತ್ .. 10..

ತ್ರಿಕೋಣಂ ಪಂಚಕಂ ಚಾಷ್ಟಕಮಲಂ ಭೂಪುರಾನ್ವಿತಂ .

ಮುಂಡಪಂಕ್ತಿಂ ಚ ಜ್ವಾಲಾಂ ಚ ಕಾಲೀಯಂತ್ರಂ ಸುಸಿದ್ಧಿದಂ .. 11..

ಮಂತ್ರಂ ತು ಪೂರ್ವಕಥಿತಂ ಧಾರಯಸ್ವ ಸದಾ ಪ್ರಿಯೇ .

ದೇವ್ಯಾ ದಕ್ಷಿಣಕಾಲ್ಯಾಸ್ತು ನಾಮಮಾಲಾಂ ನಿಶಾಮಯ .. 12..

ಕಾಲೀ ದಕ್ಷಿಣಕಾಲೀ ಚ ಕೃಷ್ಣರೂಪಾ ಪರಾತ್ಮಿಕಾ .

ಮುಂಡಮಾಲಾ ವಿಶಾಲಾಕ್ಷೀ ಸೃಷ್ಟಿಸಂಹಾರಕಾರಿಕಾ .. 13 ..

ಸ್ಥಿತಿರೂಪಾ ಮಹಾಮಾಯಾಯೋಗನಿದ್ರಾ ಭಗಾತ್ಮಿಕಾ .

ಭಗಸರ್ಪಿಃಪಾನರತಾ ಭಗೋದ್ಯೋತಾ ಭಗಾಂಗಜಾ .. 14 ..

ಶ್ರೀಕಾಲಿಕಾಹೃದಯಂ

ಆದ್ಯಾ ಸದಾ ನವಾ ಘೋರಾ ಮಹಾತೇಜಾಃ ಕರಾಲಿಕಾ .

ಪ್ರೇತವಾಹಾ ಸಿದ್ಧಿಲಕ್ಷ್ಮೀರನಿರುದ್ಧಾ ಸರಸ್ವತೀ .. 15..

ಏತಾನಿ ನಾಮಮಾಲ್ಯಾನಿಯೇ ಪಠಂತಿ ದಿನೇ ದಿನೇ .

ತೇಷಾಂ ದಾಸಸ್ಯ ದಾಸೋಽಹಂ ಸತ್ಯಂ ಸತ್ಯಂ ಮಹೇಶ್ವರಿ .. 16..

ಓಂ ಕಾಲೀಂ ಕಾಲಹರಾಂ ದೇವೀ ಕಂಕಾಲಬೀಜರೂಪಿಣೀಂ .

ಕಾಲರೂಪಾಂ ಕಲಾತೀತಾಂ ಕಾಲಿಕಾಂ ದಕ್ಷಿಣಾಂ ಭಜೇ .. 17..

ಕುಂಡಗೋಲಪ್ರಿಯಾಂ ದೇವೀಂ ಖಯಂಭೂಕುಸುಮೇ ರತಾಂ .

ರತಿಪ್ರಿಯಾಂ ಮಹಾರೌದ್ರೀಂ ಕಾಲಿಕಾಂ ಪ್ರಣಮಾಮ್ಯಹಂ .. 18..

ದೂತೀಪ್ರಿಯಾಂ ಮಹಾದೂತೀಂ ದೂತೀಯೋಗೇಶ್ವರೀಂ ಪರಾಂ .

ದೂತೋಯೋಗೋದ್ಭವರತಾಂ ದೂತೀರೂಪಾಂ ನಮಾಮ್ಯಹಂ .. 19..

ಕ್ರೀಂಮಂತ್ರೇಣ ಜಲಂ ಜಪ್ತ್ವಾ ಸಪ್ತಧಾ ಸೇಚನೇನ ತು .
ಸರ್ವೇ ರೋಗಾ ವಿನಶ್ಯಂತಿ ನಾತ್ರ ಕಾರ್ಯಾ ವಿಚಾರಣಾ .. 20..

ಕ್ರೀಂಸ್ವಾಹಾಂತೈರ್ಮಹಾಮಂತ್ರೈಶ್ಚಂದನಂ ಸಾಧಯೇತ್ತತಃ .
ತಿಲಕಂ ಕ್ರಿಯತೇ ಪ್ರಾಜ್ಞೈರ್ಲೋಕೋ ವಶ್ಯೋ ಭವೇತ್ಸದಾ .. 21..

ಕ್ರೀಂ ಹೂಂ ಹ್ರೀಂ ಮಂತ್ರಜಪ್ತೈಶ್ಚ ಹ್ಯಕ್ಷತೈಃ ಸಪ್ತಭಿಃ ಪ್ರಿಯೇ .

ಮಹಾಭಯವಿನಾಶಶ್ಚ ಜಾಯತೇ ನಾತ್ರ ಸಂಶಯಃ .. 22..
ಕ್ರೀಂ ಹ್ರೀಂ ಹ್ರೂಂ ಸ್ವಾಹಾ ಮಂತ್ರೇಣ ಶ್ಮಶಾನಾಗ್ನಿಂ ಚ ಮಂತ್ರಯೇತ್ .

ಶತ್ರೋರ್ಗೃಹೇ ಪ್ರತಿಕ್ಷಿಪ್ತ್ವಾ ಶತ್ರೋರ್ಮೃತ್ಯುರ್ಭವಿಷ್ಯತಿ .. 23..

ಹ್ರೂಂ ಹ್ರೀಂ ಕ್ರೀಂ ಚೈವ ಉಚ್ಚಾಟೇ ಪುಷ್ಪಂ ಸಂಶೋಧ್ಯ ಸಪ್ತಧಾ .

ರಿಪೂಣಾಂ ಚೈವ ಚೋಚ್ಚಾಟಂ ನಯತ್ಯೇವ ನ ಸಂಶಯಃ .. 24..
ಆಕರ್ಷಣೇ ಚ ಕ್ರೀಂ ಕ್ರೀಂ ಕ್ರೀಂ ಜಪ್ತ್ವಾಽಕ್ಷತಾನ್ ಪ್ರತಿಕ್ಷಿಪೇತ್ .

ಸಹಸ್ರಯೋಜನಸ್ಥಾ ಚ ಶೀಘ್ರಮಾಗಚ್ಛತಿ ಪ್ರಿಯೇ .. 25..

ಕ್ರೀಂ ಕ್ರೀಂ ಕ್ರೀಂ ಹ್ರೂಂ ಹ್ರೂಂ ಹ್ರೀಂ ಹ್ರೀಂ ಚ ಕಜ್ಜಲಂ ಶೋಧಿತಂ ತಥಾ .

ತಿಲಕೇನ ಜಗನ್ಮೋಹಃ ಸಪ್ತಧಾ ಮಂತ್ರಮಾಚರೇತ್ .. 26..

ಹೃದಯಂ ಪರಮೇಶಾನಿ ಸರ್ವಪಾಪಹರಂ ಪರಂ .

ಅಶ್ವಮೇಧಾದಿಯಜ್ಞಾನಾಂ ಕೋಟಿಕೋಟಿಗುಣೋತ್ತರಂ .. 27..

ಕನ್ಯಾದಾನಾದಿದಾನಾನಾಂ ಕೋಟಿಕೋಟಿಗುಣಂ ಫಲಂ .

ದೂತೀಯಾಗಾದಿಯಾಗಾನಾಂ ಕೋಟಿಕೋಟಿಫಲಂ ಸ್ಮೃತಂ .. 28..

ಗಂಗಾದಿಸರ್ವತೀರ್ಥಾನಾಂ ಫಲಂ ಕೋಟಿಗುಣಂ ಸ್ಮೃತಂ .

ಏಕಧಾ ಪಾಠಮಾತ್ರೇಣ ಸತ್ಯಂ ಸತ್ಯಂ ಮಯೋದಿತಂ .. 29..

ಕೌಮಾರೀಸ್ವೇಷ್ಟರೂಪೇಣ ಪೂಜಾಂ ಕೃತ್ವಾ ವಿಧಾನತಃ .

ಪಠೇತ್ಸ್ತೋತ್ರಂ ಮಹೇಶಾನಿ ಜೀವನ್ಮುಕ್ತಃ ಸ ಉಚ್ಯತೇ .. 30..

ರಜಸ್ವಲಾಭಗಂ ದೃಷ್ಟ್ವಾ ಪಠೇದೇಕಾಗ್ರಮಾನಸಃ .
ಲಭತೇ ಪರಮಂ ಸ್ಥಾನಂ ದೇವೀಲೋಕೇ ವರಾನನೇ .. 31..

ಮಹಾದುಃಖೇ ಮಹಾರೋಗೇ ಮಹಾಸಂಕಟಕೇ ದಿನೇ .

ಮಹಾಭಯೇ ಮಹಾಘೋರೇ ಪಠೇತಸ್ತೋತ್ರಂ ಮಹೋತ್ತಮಂ .

ಸತ್ಯಂ ಸತ್ಯಂ ಪುನಃ ಸತ್ಯಂ ಗೋಪಾಯೇನ್ಮಾತೃಜಾರವತ್ .. 32..

ಇತಿ ಕಾಲೀರಹಸ್ಯೇ ಶ್ರೀಕಾಲೀಹೃದಯಂ ಸಮಾಪ್ತಂ ..

ದಕ್ಷಿಣಕಾಲಿಕಾಹೃದಯಂ ಚ

